
   Di  dalam  keadaan  negara  seperti  sekarang,  janganlah  

kita  hendaknya  lengah  dan  lalai.  Kita  mesti  berusaha  

dan  bergerak  untuk  mencapai  hak-hak  istimewa  yang  ada  kepada

kita.  Kalau  hak-hak  keistimewaan  ini  tidak  kita  rebut

dan  tuntut  serta  diusahakan  dari  sekarang  ertinya  

kita  akan  runtuh.  

   Pemimpin-pemimpin  Melayu  yang  memegang  teraju  pemerintahan  

mesti  memerhatikan  hal  perkembangan   untuk  

bangsa  Melayu.  Di  dalam  penyelenggaraan     ini  janganlah

hendaknya  dipandang  kebendaannya  sahaja  tetapi  pandang  dan  

perhatilah  kepada  rohnya,  jiwanya,  kerana  kalau  sekadar

bantuan  kebendaan  sahaja  yang  diberi  maka  tidaklah  diharap

  bangsa  Melayu  akan  dapat  dipertahankan.

   Dalam  merdeka  setahun  ini  tentu  banyak  dirasa  

pahitnya  tetapi  janganlah  lupa  bahawa  dengan  merdeka  itu  

kitalah  yang  bertanggungjawab,  dan  kerana  tanggungjawab  

sendirilah  maka  kita  mestilah  menanggungnya  walau  

sekalipun  kita  merasa  pahitnya.  Sebab  itu  tenanglah,  

semoga  dengan  ketenangan  dan  kesabaran  kita  dapat  

kemerdekaan  itu  kita  selenggarakan  -  tidak  ada  

terlepas  daripada  tangan  kita.

                *             *             *  

Beragama

   Sesudah  diisytiharkan  kemerdekaan  pada  31  

Ogos  1957  dahulu  maka  tidak  berapa  lama  kemudian  

diisytiharkan  bahawa  agama  rasmi  bagi  Persekutuan  Tanah  

Melayu  ialah  agama  Islam.

   Demikianlah  setelah  setahun  berjalan  maka  timbullah  

beberapa  masalah  yang  terbut  daripada  perisytiharan  itu  

terutamanya  tentang  erti  beragama  itu.  

   Setengah-setengah  orang  memandang  bahawa  perisytiharan  Islam  

sebagai  agama  rasmi  bagi  Persekutuan  Tanah  Melayu  

itu  hanyalah  meliputi  perkara-perkara  yang  bersabit  perkara-perkara

beribadat  sahaja  untuk  perkara  di  dalam  lingkungannya  yang  

mengenai  zakat  dan  pelajaran  dan  sebagainya  seperti  di  dalam  

istiadat  rasmi.

   Pendapat  ini  dibuktikan  mereka  daripada  apa  yang  

dilihat  mereka,  iaitu  hanya  nampaknya  perkara-perkara  agama  yang  

berjalan  tidak  lebih  dan  tidak  kurang  daripada  apa  yang  ada

kepada  zaman  penjajahan  dahulu  sedang  di  dalam  pelajaran-pelajaran  

agama  yang  dirancangkan  untuk  sekolah-sekolah  juga  belum  

pun  dapat  dijalankan.

   Jadi  menurut  pandangan  ini  bahawa  ertinya  agama  rasmi  

itu  lebih  kurang  juga  keadaannya  dengan  apa  yang  ada  kepada  

kita  dalam  masa  penjajahan  dahulu.  Ertinya  -  tidak  lebih

dan  tidak  kurang.  Ini  perhatian  orang-orang  kepada  jalannya  

terhadap  agama  rasmi  di  Persekutuan  Tanah  Melayu.

   Tetapi  sebahagian  pihak  pula  memandang  dan  

menghendaki  bahawa  agama  rasmi  itu  hendaklah  

diasaskan  kepada  hakikat  dan  kemahuan  agama  yang  sebenar  

yakni  supaya  dengan  pengakuan  agama  rasmi  itu  

diasaskan  hukum-hukum  agama  yang  meliputi  dari  setapak  

ke  setapak  sehingga  sempurnalah  ia  kelak  yakni  supaya  

hukum-hukum  agama  itu  dapat  dijalankan  dengan  baiknya  mengikut  

pengertian  yang  sebenar.

   Pengertian  agama  yang  sebenar,  dalam  hal  ini,  ialah  

supaya  hukum-hukum  Tuhan  yang  berasaskan  kepada   h

dan  sunat  dilaksanakan.  Bagi  orang-orang  Islam  ertinya  

beragama  ialah  meliputi,  semenjak  daripada  perkara-perkara  

ibadah,  masyarakat  perseorangan  dan  am,  siasah  dan  

bernegara  adalah  susunan  dan  asasnya,  telah  diatur  oleh  

  Allah  sehingga  erti  beragama  bagi  Islam  tidak  dapat  

dipisah-pisahkan  lagi  terus  meliputi.

   Allah  telah  menyempurnakan  agama  Islam  itu  dengan  

asas-asasnya  yang  tepat  untuk  kehidupan  di  dunia  seperti  

yang  tersebut  di  dalam  ayat  yang  akhir  diturunkan  Tuhan  dengan  

sempurnakan  kepada  kamu  agama  kamu  dan  Aku  telah  

cukupkan  atas  kamu  nikmat-Ku,  dan  Aku  telah  reda  

Islam  itu  sebagai  agama  buat  kamu”.  

   Agama  Islam  telah  sempurna  untuk  hidup  di  dunia  

dan  akhirat  sebab  itu  agama  Islam  tidak  sahaja  

dan  masyarakat  am  tetapi  mewajibkan  pula  kepada  

pemeluk-pemeluknya  supaya  bernegara  dengan  menjalankan  hukum-hukum

Allah  di  mana  dia  berada  untuk  menegakkan  negara  bahagia

   “Dan  telah  sempurna  kalimah  Tuhan-Mu  dengan  benar  

dan  adil….”

   Dengan  aturan-aturan  yang  benar  dan  adil  manusia  disuruh  

menegakkan  negara  Islam.

   Dengan  berpandukan  kepada  kalimah-kalimah  Tuhan  yang  banyak  

menyeru  umatnya  supaya  bernegara  dan  menghukum  dengan  

hukum  Tuhan,  kalau  tidak  mereka  akan  dipandang  zalim,  

supaya  hukum  Tuhan,  kalau  negara  sudah  dirasmikan  

agama  Islam  sebagai  agama  rasminya,  dijalankan  dan

diikut  dengan  tegas.  Kalau  tidak  dapat  dijalankan

serentak  maka  hendaklah  beransur-ansur  dengan  asas  hukum

itu  mestilah  diasaskan  daripada     dan  sunnahnya.

   Kalau  ini  tidaklah  dibuat  maka  mereka  mengertikan  

bahawa  agama  rasmi  agama  Islam  itu  hanyalah  topeng  

semata-mata  -  tidak  lain  tujuannya  hanya  untuk  

menarik  orang-orang  Islam  sahaja,  untuk  menyenangkan  hati  

beberapa  gelintir  ulama  Islam  yang  telah  beku  jiwanya  yang  tidak  

berani  mengatakan  yang  hak  di  atas  kebatilan.

   Janganlah  engkau  jadi  daripada  golongan  manusia  yang  

melaknat  iblis  di  tempat  raja  tetapi  menemaninya  di  tempat  suci!

                *             *             *  

   Menyatakan  celaan  itu  lebih  baik  daripada  menyembunyikan  

kedengkian.

                *             *             *  

Setengah  daripada  kebodohan,  ialah  bersahabat  dengan  

orang-orang  yang  jahil;;  setengah  daripada  kehinaan  ialah  bergaul  

dengan  orang-orang  yang  sesat.

  

malam-malam  beliau  pergi  ke  penjuru-penjuru  kota  Madinah.

Mengapa?  Sebabnya  ialah  kerana  menunggu  berita  

dari  medan   -  medan  pertempuran  

yang  menentukan  kedudukan  Islam  dengan  

Parsi  masa  hadapan.

   Siapakah  pahlawannya  di  medan  itu?  

  

   Sejarahnya  sebagai  ketua  pasukan  

berkuda  kabilah     sungguh  sangat  gemilang  

   “Tuhanku!  Jadikanlah  aku  orang  yang  

pertama  gugur  hari  ini…”  demikian  katanya  

tatkala  menyerang  tentera  Parsi.

   Bacalah!  senaskhah  hanya  50  sen  

pos  10  sen!

  


